
AGJENCIA KOMBËTARE E ARSIMIT, FORMIMIT PROFESIONAL DHE KUALIFIKIMEVE
PROGRAM ORIENTUES PËR PROVIMET PËRFUNDIMTARE

NË PROFILIN MËSIMOR “METALURGJI DHE FONDERI”, 
NIVELI II
(Drejtimi mësimor “Mekanikë”)

Tiranë, 2019
Programi orientues për provimet përfundimtare të profilit mësimor ”Metalurgji dhe Fonderi”, Niveli II, përmban temat dhe kompetencat më të rëndësishme dhe më përfaqësuese për këtë profil mësimor, të trajtuara në lëndët profesionale dhe në modulet e detyruara të praktikës profesionale në klasën e këtij niveli, të cilat do të shërbejnë si bazë për të konceptuar provimet  teorike dhe praktike përkatëse.  

Ky program i ndihmon nxënësit të përqendrohen në ato njohuri (koncepte, parime, ligjësi, procedura etj.) dhe kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësuesit për organizimin e punës në përgatitjen për kontrollin përfundimtar të arritjeve të nxënësve. 

Për drejtuesit e shkollave profesionale, këto programe krijojnë mundësinë për planifikimin dhe realizimin e Provimeve Përfundimtare në nivel shkolle. 
Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në nivelin tjetër.
Gjatë përgatitjes së nxënësve për provimet përfundimtare të niveleve, është e rëndësishme që paraprakisht mësuesit/instruktorët të zhvillojnë testime të nxënësve, me teste teorike apo praktike, të cilat mund t’i hartojnë vetë, duke përdorur instrumente vlerësimi në përputhje me kërkesat e këtij dokumenti. Gjatë hartimit të përmbajtjes së tyre duhen mbajtur parasysh njohuritë dhe kompetencat e përfshira në këtë program, kriteret e vlerësimit të përcaktuara në modulet përkatëse si edhe udhëzimet për vlerësimin e nxënësve.

Programi orientues përbëhet nga dy pjesë:

· programi orientues për provimin e teorisë profesionale të integruar; 

· programi orientues për provimin e praktikës profesionale të integruar. 

A) Programi orientues për Provimin e Teorisë Profesionale të integruar

Programi orientues për provimin e teorisë profesionale të integruar, në  profilin mësimor ”Metalurgji dhe Fonderi” Niveli II, është hartuar duke u mbështetur në temat më të rëndësishme të programeve të lëndëve profesionale më përfaqësuese dhe më thelbësore, të cilat përbëjnë 30-35 % të vëllimit të përgjithshëm të lëndëve profesionale, që përmban Skeletkurrikuli përkatës.
Lëndët profesionale të përzgjedhura për t`u përfshirë në provimin e teorisë profesionale dhe temat e përzgjedhura në të,  janë si më poshtë.
Temat nga lënda “Bazat e metalurgjisë” kl. 12;
	Tema 3 
	Furrnalta për prodhimin e gizës, ndërtimi dhe impiantet ndihmëse të saj 
	5 orë 

	Tema 4 
	Procesi i shkrirjes, proceset kimike, formimi i gizës dhe i produkteve të tjera të furrnaltës 
	5 orë 

	Tema 5 
	Çeliku, klasifikimi i çeliqeve, mënyrat e prodhimit të tyre 
	4 orë 

	Tema 7 
	Furrat elektrike me hark për prodhimin e çelikut. Prodhimi i çelikut në furrat elektrike me hark 
	5 orë 

	Tema 9 
	Procesi i derdhjes së çelikut, mënyrat e derdhjes, format metalike, derdhja e pandërprerë e çelikut 
	4 orë 

	Tema 10 
	Ferrolidhjet (ferrokromi, ferrosilici, ferronikeli dhe ferromangani), përdorimi i tyre 
	3 orë 

	Tema 13 
	Bakri, përdorimi, xeherorët e bakrit, prodhimi i bakrit blister 
	5 orë 


Temat nga lënda “Bazat e fonderisë” kl. 12;
	Tema 3 
	Dherat për forma dhe klasifikimi i tyre. 
	2 orë 

	Tema 4 
	Dherat për zemra, pudrat, bojërat dhe materialet ndihmëse. 
	2 orë 

	Tema 6 
	Modelet , njohuri të përgjithshme, ndërtimi i tyre, kriteret për projektimin e tyre. 
	3 orë 

	Tema 8 
	Detyrë Nr.2: Përgatitja e vizatimit të një modeli me plan ndarës. 
	3 orë 

	Tema 9 
	Detyrë Nr.3: Përgatitja e vizatimit të një modeli me zemër. 
	3 orë 

	Tema 11 
	Veglat dhe pajisjet për përgatitjen e formave. 
	1 orë 

	Tema 12 
	Teknologjia e përgatitjes së formave me dorë, në tokë dhe në kasa. 
	4 orë 

	Tema 14 
	Teknologjia e përgatitjes së zemrave, tharja e tyre.Vendosja në forma. 
	2 orë 

	Tema 15 
	Sistemi i derdhjes, përzgjedhja dhe llogaritja e tyre. Vendosja në forma. 
	2 orë 

	Tema 16 
	Proçesi i derdhjes, kërkesat kundrejt metaleve për derdhje. 
	3 orë 

	Tema 20 
	Derdhja në forma, veçoritë dhe rregullat e proçesit të derdhjes. 
	3 orë 

	Tema 24 
	Metodat speciale të derdhjeve, derdhja me kokile. 
	3 orë 

	Tema 26 
	Derdhja me presion, veçoritë e saj. 
	3 orë 

	Tema 29 
	Nxjerrja e derdhjeve nga forma, nxjerrja e zemrave, kontrolli i tyre. Pjekja e tyre. 
	2 orë 

	Tema 30 
	Difektet e detaleve të derdhura, shkaqet, mënyrat e kontrollit dhe mënjanimi i tyre. 
	3 orë 


Lëndët dhe peshat përkatëse në programin orientues: 

	Nr.
	Lënda
	Vëllimi i orëve për çdo lëndë
	Peshat

në %

	1
	Bazat e metalurgjisë
	31
	44

	2
	Bazat e fonderisë
	39
	56

	
	TOTALI
	70
	100%


Udhëzime për përgatitjen e testit të provimit të teorisë profesionale:
Provimi i teorisë profesionale të integruar do të jetë me test me shkrim, i cili përgatitet nga Komisioni i Provimit Përfundimtar i drejtimit/profilit të nivelit përkatës. Për hartimin e testit komisioni mund të mbështetet edhe tek banka e testeve e përgatitur nga AKAFPK-ja. Në hartimin e testit komisioni duhet të mbajë parasysh  rregullat, parimet dhe formatet, për ndërtimin e testit.  
Testi duhet të përmbajë 20 njësi testi me një total prej 40 pikë. Nga këto, 10 njësi testi të jenë me zgjedhje të shumëfishtë (4 alternativa) dhe 10 të tjerat të jenë njësi testi  me përgjigje të kufizuara/të mbyllura (me PO/JO; me e Vërtetë e Gabuar; me plotësim të fjalës që mungon; etj.) Testi duhet të shmang pyetjet e hapura. 
Njësitë e testit duhet të jenë të niveleve të ndryshme të vështirësisë, duke ndjekur skemën me tri nivele, si më poshtë:

Model i shpërndarjes së pikëve për pyetje të niveleve të ndryshme në test

	Niveli I (i ulët)
	Niveli II (mesatar)
	Niveli III (i lartë)

	Aftësia për të rikujtuar/kuptuar/
identifikuar

dhe për të përshkruar...
	Aftësia për të zbatuar/argumentuar/
shpjeguar/krahasuar
dhe për të analizuar...
	Aftësia për të vlerësuar dhe për të nxjerrë përfundime...


Ndarja e pikëve sipas peshës së çdo lënde dhe niveleve

	Nr.
	Lënda
	Peshat e lëndëve në %
	Pikët për çdo lëndë
	Ndarja e pikëve sipas niveleve të vështirësisë

	
	
	
	
	Niveli I

40%

e pikëve
	Niveli II

40%

e pikëve
	Niveli III

20%

e pikëve

	1
	Bazat e metalurgjisë
	44
	18
	7
	7
	4

	2 
	Bazat e fonderisë
	56
	22
	9
	9
	4

	
	TOTALI
	100%
	40 pikë
	16 pikë
	16 pikë
	8 pikë


Përcaktimi i pikëve për çdo njësi testi bëhet duke pasur parasysh tipin e njësisë së testit. Për shembull: njësitë e testit me zgjedhje të shumëfishtë marrin gjithmonë 1 (një) pikë përkundrejt përgjigjes së paracaktuar të saktë; njësitë me përgjigje të hapur marrin aq pikë sa kërkesa kanë brenda tyre (duke mbajtur parasysh edhe argumentimin nga nxënësi); njësitë me përgjigje të kufizuar marrin aq pikë sa gjykohet nga grupi hartues dhe kjo lidhet me kërkesat që parashtrohen në pyetje dhe niveli i vështirësisë.

Së fundi, skema e vendosjes së notës kundrejt pikëve të fituara përcaktohet nga grupi hartues i testit. Në vijim, jepet një model i skemës së vlerësimit me nota:
	Pikët e fituara
	Notat

	  0 - 10
	4

	11 - 15
	5

	16 - 20
	6

	21 – 55
	7

	26 - 30
	8

	31 - 35
	9

	36 - 40
	10


B) Programi orientues për Provimin e Praktikës Profesionale të integruar

Programi orientues për provimin e praktikës profesionale të integruar, në profilin mësimor ”Metalurgji dhe fonderi”, Niveli II është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 

Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë janë si më poshtë:
	Nr
	Kompetencat profesionale
	Detyrat  e punës
	Pikët

	1.


	Të realizojë prodhimin e çelikut ose ferrokromit,  në furrat me hark elektrik sipas procesit teknologjik.
	Detyra 1: Prodhimi i çelikut ose ferrokromit,  në furrat me hark elektrik (me simulim).
	15

	2.
	Të realizojë skicimin e modelit dhe të arkës së zemrës dhe të përzgjedhë ato. 
	Detyra 2: Përgatitja e modelit dhe arkës së zemrës.
	35

	3.
	Të realizojë përgatitjen e formës dhe të zemrës së një detali të thjeshtë.
	Detyra 3: Përgatitja e formës dhe e zemrës së një detali të thjeshtë.
	35


	4.
	Te realizojë përgatitjen e furrës për shkrirjen e metalit me ngjyrë (aluminit) dhe mbushjen e kokiles sipas procesit teknologjik. 
	Detyra 4: Përgatitja e furrës për shkrirjen e metalit me ngjyrë (aluminit) dhe mbushja e kokiles (me simulim).
	15

	Shuma
	100


Skema e vlerësimit me nota:

	Pikët e fituara
	Notat

	0 - 40
	4

	41 - 50
	5

	51 - 60
	6

	61 - 70
	7

	71 - 80
	8

	81 - 90
	9

	91 - 100
	            10


Shënime:
· Provimi praktik do të realizohet me anë të metodës së vlerësimit të nxënësve me “detyra pune”, në grupe pune (ose individuale). Provimi praktik do të kryhet  në mjedise reale, pra në bizneset përkatëse( në ambientet e metalurgjikut), por edhe në mjedise të simuluara nga institucioni arsimor(në bazën prodhuese të shkollës) kur kjo është e pamundur të realizohet në repartet e metalurgjikut. Nxënësit duhet të udhëhiqen nga mësuesi/instruktori ose inxhinieri/tekniku i metalurgjikut, sepse rregullat e sigurimit teknik në industrinë e metalurgjisë e kanë të ndaluar rreptësisht hyrjen e nxënësve të Nivelit I.

· Në vlerësimin e kompetencave profesionale, rekomandohet t’i lihet hapësirë për vlerësime edhe bashkëbisedimit profesional ndërmjet komisionit dhe nxënësit, pasi ai është element i rëndësishëm i secilës prej kompetencave të listuara.
· Koha për realizimin e të gjitha detyrave duhet të jetë jo më shumë se 3 orë , në përputhje kjo me me Udhëzimin për organizimin dhe zhvillimin e provimeve në AFP.

· Është e domosdoshme dhe shumë e rëndësishme që për çdo detyrë, qysh në fillim të provimit të praktikës profesionale, nga mësuesit/instruktorët(organizatorët e provimit) t’i kushtohet vëmendje “përcaktimit dhe zbatimit të rregullave të teknikës së sigurimit dhe të ruajtjes së mjedisit” gjatë gjithë kryerjes së detyrave  për çdo nxënës.  
· Për çdo detyrë, komisioni i vlerësimit duhet të përgatisë instrumentet përkatëse të vlerësimit sipas kompetencave profesionale. Instrumenti i vlerësimit për secilën detyrë duhet të përfshijë të gjitha hapat e realizimit të saj, duke filluar nga përgatitja e vendit dhe mjeteve dhe veglave të punës etj.  
· Gjithashtu për çdo detyrë komisioni duhet të përfshijë në vlerësim një element shumë të rëndësishëm, i cili është sistemimi dhe pastrimi i vendit dhe i mjeteve të punës pasi nxënësi ka realizuar dhe përfunduar detyrën.

· Në të gjitha detyrat mësuesi\instruktori i praktikës mund ti grupojë nxënësit në grupe pune ku secili grup duhet ti kryejë të gjitha detyrat.

· Instrumenti i vlerësimit duhet të përfshijë në përmbajtjen e tij edhe kritere për vlerësimin e kompetencave kyçe profesionale si vetëkontrolli, përgjegjshmëria, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme si dhe komunikimi, bashkëpunimi në grup, bashkëveprimi ndërmjet njëri tjetrit etj.

· Gjithashtu, komisioni duhet të hartojë dhe një listë kriteresh vlerësimi për produktin përfundimtar. 

· Komisioni i provimit për të gjitha detyrat parapërgatit testin dhe tezat e provimit ku nxënësi/grupi në mënyrë të rastësishme zgjedh njërën prej tyre. Komisioni i provimit duhet të përgatisë paraprakisht instrumentin e vlerësimit me procedurat/hapat/etapat e kryerjes së detyrave. Komisioni nuk duhet të ndërhyjë gjatë zhvillimit të provimit. 

· Vlerësimi i të gjitha detyrave bëhet me listë kontrolli në bazë të instrumenteve përkatëse të vlerësimit.

· Udhëzime për  Detyrën 1. “Prodhimi i çelikut/ferrokromit “. 

Kjo detyrë do të realizohet në repartin e prodhimit të çelikut ose në repartin e prodhimit të ferrokromit, në furrat me hark elektrik pranë kombinatit metalurgjik, aty ku pikërisht realizohet prodhimi i çelikut/ferrokromit, ose në pamundësi nxënësi/grupi ndjek të gjitha proçeset në formë simulimi. 
Nxënësit në mënyrë individuale ose në grupe pune, të shoqëruar nga inxhinieri/ tekniku i repartit të prodhimit të çelikut ose tekniku i repartit të prodhimit të ferrokromit si dhe nga anëtarë të komisionit të provimit bëjnë  vëzhgimin, identifikimin, përshkrimin dhe interpretimin e procesit të prodhimit të çelikut/ferrokromit, në furrat me hark elektrik, duke filluar që nga kontrolli i gjëndjes së furrës, përgatitja e ngarkesës, ndezja e furrës, ndjekja e proçesit të shkrirjes së çelikut/ferrokromit, marrja e kampionit për analizën e përbërjes kimike, korrigjimi i përbërjes kimike nëpërmjet ferrolidhjeve. Bëjnë përshkrimin dhe interpretimin e derdhjes së çelikut/ferrokromit në kovën speciale dhe më pas derdhjen në kokile në formën e lingotave.
· Instrumentet e vlerësimit që do të përdoren nga mësuesit, instruktorët janë: vëzhgim me listë kontrolli dhe pyetje.

· Nxënësi/grupet duhet të kryejnë/ndjekin procedurat e listuara më sipër nëpërmjet një bashkëbisedimi profesional, proces që mbikëqyret gjatë gjithë kohës nga komisioni, i cili më pas mund t’i drejtojë pyetje të parapërgatitura për pikat/hapat kyçe të procesit. Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. 

· Udhëzime për  Detyrën 2.” Përgatitja e modelit dhe arkës së zemrës”. 

Kjo detyrë do të kryhet në mjediset e ofiçinës së shkollës ose pranë reparteve të fonderisë së kombinatit metalurgjik,të shoqëruar nga mësuesi/instruktori ose një inxhinier/teknik i fonderisë ose në pamundësi nxënësi/grupi ndjek të gjitha proceset në formë simulimi. Nxënësi në mënyrë individuale analizon vizatimin e detalit që do të prodhohet me anë të derdhjes, bën skicën e modelit për derdhje. Bën “punimin e modelit” përkatës, në këtë rast për pamundësi kohore për punimin e modelit, nxënësi bën zgjedhjen e modelit përkatës në magazinën e modeleve ( mësuesi/instruktori ka përgatitur më parë modelet përkatëse, dhe nxënësit i duhet vetëm ta gjejë se cili është modeli i duhur i detalit). Pas kësaj nxënësi bën përshkrimin e proçesit të punimit të modelit. Nxënësi bën skicën e arkës së zemrës dhe “punimin e arkës së zemrës” përkatëse, në këtë rast për pamundësi kohore për punimin e arkës së zemrës, nxënësi bën zgjedhjen e arkës së zemrës përkatëse në magazinën e modeleve ( mësuesi/instruktori ka përgatitur më parë arkën e zemrës përkatëse, dhe nxënësit i duhet vetëm ta gjejë se cila është arka e zemrës së duhur të detalit). Pas kësaj nxënësi bën përshkrimin e proçesit të punimit të arkës së zemrës.
Instrumentet e vlerësimit që do të përdoren nga mësuesit, instruktorët janë: vëzhgim me listë kontrolli dhe pyetje.

· Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. 

· Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës.

· Udhëzime për  Detyrën 3. ”Përgatitja e formës dhe e zemrës së një detali të  thjeshtë”

Kjo detyrë do të realizohet në repartin e shkollës, ose në ndërmarrje apo biznese, që kanë reparte fonderie (pranë kombinatit metalurgjik). Nxënësi në mënyrë individuale përgatitë vëndin e punës ku do të kryhet proçesi i formimit, përzgjedh veglat dhe pajisjet për formim, përzgjedh modelin përkatës sipas skicës së detalit, përzgjedh kasën për formim, përzgjedh rrugën e derdhjes, përgatit dheun për formim. Pas këtyre përgatitjeve dhe përzgjedhjeve nxënësi kryen proçesin e formimit (stampimit). Përzgjedh arkën e zemrës,  përgatit    dheun e zemrës, të bëjë stampimin e zemrës, të bëjë tharjen e zemrës, të vendosë zemrën në formë. Të bëjë mbylljen e formës.
Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës. Realizimi i pranueshëm i detyrës do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit.

· Udhëzime për  Detyrën 4. ” Përgatitja e furrës për shkrirjen e metalit me ngjyrë (aluminit) dhe mbushja e kokiles” 
Kjo detyrë  duhet të kryhet në mjediset e repartit të fonderisë pranë kombinatit metalurgjik të shoqëruar nga mësuesi/instruktori ose një inxhinier/teknik i repartit të fonderisë ose në pamundësi nxënësi ndjek të gjitha proceset në formë simulimi.
Nxënësit në mënyrë individuale ose në grupe pune, të shoqëruar nga inxhinieri/ tekniku i repartit të fonderisë si dhe nga anëtarë të komisionit të provimit bëjnë  vëzhgimin, identifikimin, përshkrimin dhe interpretimin e procesit të shkrirjes së metalit me ngjyrë (aluminit) në furra (këto furra janë të hapura) me qymyr koks, duke filluar që nga kontrolli i furrës, përcaktimi dhe përgatitja e copave të aluminit, përgatitja e vatrës së zjarrit, përzgjedhja e poçit të grafitit dhe vendosja e tij në vatër, hedhja e aluminit në poçin e grafitit, ndezja e furrës, ndjekja e proçesit të shkrirjes të aluminit, mbushja e enës së derdhjes me alumin të shkrirë, heqja e skorjes. Mbushja e kokiles, ftohja e kokiles dhe nxjerrja e detalit të derdhur, pastrimi i tij nga rrugë derdhjet.  

· Instrumentet e vlerësimit që do të përdoren nga mësuesit, instruktorët janë: vëzhgim me listë kontrolli dhe pyetje.

· Nxënësi/grupet duhet të kryejnë/ndjekin procedurat e listuara më sipër nëpërmjet një bashkëbisedimi profesional, proces që mbikëqyret gjatë gjithë kohës nga komisioni, i cili më pas mund t’i drejtojë pyetje të parapërgatitura për pikat/hapat kyçe të procesit. Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. 

· Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës dhe aftësia vëzhguese dhe interpretuese e tyre.

· Realizimi i pranueshëm i detyrës do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit.  
Rekomandohet që secili nga postet e punës së lartpërmendur të ketë listë vlerësimi më vehte dhe në fund të realizimit të detyrave të parashikuara, të bëhet tabela përmbledhëse e pikëve dhe të hidhet nota përkatëse.

